
Annotatsiya: Ushbu maqolada quturish (rabie) virusining insondagi klinik
alomatlari, tashxis qo’yish usullari hamda zamonaviy davolash texnologiyalari
yoritilgan. Quturish kasalligi markaziy nerv tizimini shikastlovchi, o’ta og’ir
oqibatli virusli infektsiya bo’lib, har yili minglab insonlar hayotini oladi. Maqolada
kasallikning bosqichma-bosqich kechishi, klinik belgilari, differentsial tashxisi va
ilg’or terapevtik yondashuvlar tahlil qilingan. Shuningdek, profilaktik choralar va
antirabik vaktsinatsiyaning ahamiyatiga alohida e’tibor qaratilgan.

Kalit so’zlar: quturish, virus, tashxis, klinik alomatlar, davolash, vaktsinatsiya.

Quturish o‘ta xavfli o‘tkir yuqumli kasallik bo‘lib, issigqonli hayvon va
odamlarda uchraydi. Quturish kasalligini nerv tizimini shikastlantiruvchi viruslar
ko‘zg‘atadi. Viruslar ko‘plab miqdorda quturish kasalligiga chalingan

hayvonlarning so‘lagi bilan tashqi muhitga ajraladi. Kasallikning asosiy manbai

quturish kasalligiga chalingan it, mushuk, kalamush, bo‘ri, chiyabo‘ri hisoblanadi.
It odamlar bilan yaqin bo‘lganligi uchun ham kasallik yugqtirish jihatidan xavflidir.
Itlarda quturishning 2 turi - shiddat bilan kechadigan va tinch (falajlik) turlari
tafovut gilinadi. Shiddat bilan kechadigan turi asta-sekin boshlanadi. Itning bezovta,
yovuz bo‘lib qolganini atrofdagi odamlar sezib qolishadi. It irillaydi, gir-gir
aylanadi, jazavasi tutadi, yeb bo‘lmaydigan narsalarni g‘ajiydi, odatdagi ovqatlarni
yemay qo‘yadi. Bekordan bekorga vovullayveradi, havodan xuddi bir narsani tishlab
olayotganday harakat giladi. Bu paytda uning qiynalib yutinayotgani seziladi. O‘zi
yashayotgan uydan qochib ketadi. Quturgan itlar duch kelgan hayvonlarga hatto
odamlarga ham hujum qiladi. Odatda indamay borib tishlaydi va nariga qochib
ketadi. Boshga quturgan hayvonlarga garaganda itlarda suvdan qo‘rqish alomati
kam uchraydi. It qiynalib bo‘lsa ham suv ichadi, keyin yotib qoladi, itning yuqori
jag*, til va ko‘zi butunlay falaj bo‘lib qoladi. Itning so‘lagi ko‘p oqa boshlaydi. Tana
muskullari, orqa oyoqlari va dumi falajlanadi hamda juda ko‘p holatlarda it tirishib
o‘lib goladi

Quturish - odam va hayvonlar uchun o’ta xavfli neyrotrop virusli infektsiya
bo’lib, infektsiyaning asosiy manbai kasal hayvon hisoblanadi. Virus tishlash,
tirnash yoki shilliq orqali organizmga kirib, nerv tolalari bo’ylab markaziy nerv
tizimiga yetib boradi. Bu kasallikning inkubatsion davri bir necha haftadan bir necha
oygacha davom etishi mumkin.

Quturish virusi (Rabies lyssavirus) — Rhabdoviridae oilasiga mansub bo’lib,
neyrotrop xususiyatga ega. Organizmga kirgach, u periferik nervlarda
replikatsiyalanib, markaziy nerv tizimiga taraladi. Bu jarayon klinik belgilari kech
namoyon bo’lishiga sabab bo’ladi.

Dunyoda har yili 60 mingga yaqin inson quturishdan halok bo’ladi. Buning
asosiy sababi — kasallik aniglangandan so’ng uning davosi amaliy jihatdan yo’qligi.
Shunday bo’lsada, infektsiyaning oldini olish, erta tashxis va profilaktik terapiya

vositalari yordamida inson hayotini saqlab golish mumkin. Zamonaviy tibbiyotda

quturish kasalligini tashxislashda serologik, molekulyar va immunologik usullardan
keng foydalaniladi. Davolashda esa antirabik immunoglobulinlar, vaktsinatsiya va
patogenetik terapiya usullari muhim ahamiyat kasb etadi. Alomatlar, tashxis va
davolash usullari.1. Klinik alomatlar. Quturish kasalligi odatda uchta bosqichda
kechadi:

1-bosqich (prodromal): isitma, bosh og’rig’i, bezovtalik, tishlangan joyda
og’riq, karashish, gichishish kuzatiladi.

2-bosqich (nevrologik): gidrofobiya (suvdan qo’rqish), fotobiya (yorug’likdan
qo’rqish), talofobiya (shamoldan qo’rqish), og’izdan ko’pik chiqishi, bo’g’ilish
xurujlari.

3-bosqich (paralitik): mushaklar falaji, nafas olish to’xtashi, koma holati va
o’lim.

Tashxis qo’yish usullari. Klinik belgilari va epidemiologik ma’lumotlar asosida
dastlabki tashxis qo’yiladi. Laboratoriya tashxisida Flyuorestsent antitelo reaktsiyasi
(FAT), RT-PCR, ELISA va immunogistoximiya usullari qo’llaniladi. Miya
to’qimasida “Negri jismchalari”ning aniqlanishi — tashxisni tasdiglovchi belgidir.

Xulosa: Quturish kasalligi insoniyat uchun eng og’ir va o’lim darajasi 100%
bo’lgan infektsiyalardan biridir. Shu sababli uning tashxisi va davolash usullarini
takomillashtirish tibbiyotning ustuvor yo’nalishlaridan biri hisoblanadi.

Tashxisda molekulyar usullarning joriy etilishi (RT-PCR, FAT) va serologik
testlarning aniqligi yuqori bo’lishi kasallikni erta aniglash imkonini beradi.
Davolashda esa Miluoki protokoli kabi yangi usullar qo’llanilmoqda, ammo
ularning samaradorligi hali to’liq isbotlanmagan. Shuning uchun eng muhim
yo’nalish — profilaktika va vaktsinatsiya tizimini kuchaytirish, aholining
ma’lumotliligini oshirish va hayvonlarni rejali emlashdan iborat.

